1 TIMOTEO 1:1 i 1 TIMOTEO 1:5

PRIMERA CARTA DEL APOSTOL
SAN PABLO A

TIMOTEO

1 Che co jae Pablo. Che co jae Jesucristo jemi-
mondo. Tumpa jare yandeYa Jesucristo iporoy-
ocui rupi che ayeyapo temimondord. Tumpa
yanembiasa ma jare fiadro yandeYa Jesucristo
yayerovia reve.

2 Aicuatia cua tupapire ndeve, Timoteo. Nde
co jae cherai afietete vae yandepuruguirovia re.
YandeRu Tumpa jare yandeYa Jesucristo tumee
ndeve ipiacavi jare ipuruparareco jare ipiacatu.

Umimbeu moromboe afiete mbae vae retaregua

3 Epita Efeso pe, Macedonia coti aa yave che jae
ndeve rami, ndiyocui vaerd amocue vae aguiye
vaera oporomboe ambie moromboe re.

4 Tru vae reta umimbeu aracae ndaye retafio
jare jecuaefio umierdcua mbae itenondegua reta
pe uyeyapo vae reguafio. Che jae ndeve ndiyocui
vaera vi agliye vaerd uyapisaca jocua nunga re.
Echa'd uyapisaca jese yave, umbipita uyeacajocua
mbaembae re, jare jucuardi yave, ndarau uyey-
ocui cavi Tumpa pe. Echa'd yayeyocui Tumpa pe
mburuguirovia re.

5Jare jucuaradiiyocui, jae reta giiinoi vaera mbu-
ruau. Yandepia uyeyoe yave mbaeyoa gii, jare
yaicuaa yave yayapo'd co icavi mbae vae, jare
fanoi yave mburuguirovia afietete vae Tumpa coti,
Nanoita mburuau.

6 Erei amocue vae uyavi cua mbaembae. Jderamo
uyembopa jare afiave uyeacaifio.

7Jae reta uipota téi oporomboe mboroyocui re.
Erei uicuaa cavi'd mbae jei vae jare mbae imiari
jese vae, yepe téiimiarijese uicuaa cavivae imiari
rami.

8 Yaicuaa mboroyocui icavi co, uyeporu yave
Tumpa uipota uyeporu vaera rami.

9 Echa'a yaicuaa mboroyocui uyeyapo'a co
mbaepuere guinoi vaera jupi vae reta re. Jaefio
uyeyapo mbaepuere giinoi vaera mboroyocui jei
vae uipota'd uyapo vae retare, jare Tumpa jei vae
uipota'd uyapo vae reta re, jare iyoa vae reta re,
jare icavi mbae vae uyapo vae reta re, jare icavi
mbae vae Tumpa coti jei vae reta re, jare tu uyuca

vaeretare, jare ichi uyuca vae retare, jare opaete
upuruyuca vae retare,

10 jare aguasa uyapo vae reta re, jare cuimbae
reta uyupii uyerereco vae re, jare ofiomi japicha
umee vaerad corepoti re vae reta re, jare iyapu
vae reta re, jare iru vae re ufieapo iyapu reve vae
reta re, jare ipotave moromboe afiete vae ndive
oyovaicho vae reta re.

11 Cua moromboe afiete vae fiee icavi vae
pegua co. Tumpa jecuaefio uyerovia catu jare

uyembiadoraca fiee icavi vae rupi. Jae umimbeu
cheve fiee icavi vae, che amimbeu-yuapi ye vaera.

Quirai Pablo uyeyocui yandeYa pe
12Jare amee yasurupai yandeYa Cristo Jesus pe
imbaepuere umee cheve vae re. Jae uicuaaca
quirdi chererovia catu. Echa'd umee cheve ayey-
ocui vaerd chupe.

13 Jucuarai uyapo, yepe téi tenonde yave che
jae icavi mbae vae yandeYa coti, jare ayapo icavi
mbae vae yandeYa re guirovia vae reta pe, jare
cherecopochi icoti. Erei yandeYa cheparareco.
Echa'd apuruguirovia'a ramo, opaete cua ayapo
aicuaa'd icavi mbae vae ayapo ramo.

14 JTare yandeYa umee cheve jeta ete ipiacavi.
Jae ramifio vi umee cheve mburugiirovia jare
mburuau. Echa'd cua reta yanembae co Cristo
Jesus re yarovia yave.

15 Cua co jae fiee yandepuere yarovia catu vae,
jare icavi co opaete vae guirovia vaerd: Cristo
Jesus ou cua ivi pe umbiasa vaera iyoa vae reta,
jare che co jae iyoa vae reta gii iyoa ete ye vae.

16 Erei cuard yandeYa cheparareco. Echa'd che
co jae iyoa ete vae ramo, Jesucristo cheparareco
yave, jae uicuaaca quirdi jae ipiaguasu tuicha ete
co. Jare che co jae penti jaanga rami, Iru vae reta
Vi uicuaa vaera ipuere glirovia jese, jae reta vi
glinoi vaera tecove opa mbae vae.

17 Yambiadora jaefio mai pegua yanderuvicha
guasu opa mbae vae. Jae ndarau etei umano jare
mbaeti quiaipuere uecha. Jaefio co Tumpa. Amén.

18 Cua mbaraviqui re ndoyocui, cherai Timo-
teo. Echa'd jucuardi tenonde yave nemimbeu
Tumpa ifiee umimbeu vae reta. Nemandua jocua
re, ndepuere vaera nifierdro cavi icavi mbae vae
ndive.

19 Ifiemimirata ndepuruglirovia re, jare agiiye
iyapo mbae ndicuaa agiiiyeta t€ ndiyapo vae.
Echa'a amocue vae uyapo agtiiyeta téi uyapo vae.
Jaeramo, uyembopa ipuruguirovia re.

20 Cuardi uasa Himeneo jare Alejandro.
Jderamo amaefio'd jese reta ufiemilru vaera iru
upurugiirovia vae reta ndive. Cua jeco pegua
ndarau ndipo jei reta icavi mbae vae Tumpa coti.

2

Umimbeu quirdi uyerure vaerd Tumpa pe

1 Cua rani jae peve: Upuruglirovia vae reta
tuyerure Tumpa pe opaete vae re, jare tumee
yasurupai Tumpa pe jese reta.

2 Jucuardi tuyerure mburuvicha guasu reta re,
jare opaete mbaepuere glinoi vae reta re, yaico
cavi vaerd yandepiacatu reve, yandepuere vaera
yayeyocui Tumpa pe yambiadora reve.

3 Echa'a icavi co yayapo vaerd jucuardi,
yambiyerovia vaerd Tumpa - jae co yanembiasa

vae.

4Jae uipota opaete vae uyembiasaca vaera jare
uicuaa cavivaera afiete vae.

5Echa'd ime pentifio Tumpa. Jae ramifio vi ime
pentifio ipuere umbipiacatu ivi pegua reta Tumpa

ndive vae. Jae co penti cuimbae Cristo Jesus jee
vae.
6 Jae ufiemee umano vaera, ipuere vaera uepi

opaete vae. Jare Tumpa uicuaaca cua, ara ou ma
uvde yave uicuaaca vaera.

7Jare yandeYa cheparavo amimbeu vaera cua
regua. Jae cheapo jemimondord, amboe vaera
judio mbae vae reta mburugliirovia afiete vae re.

Cua che jae peve vae afete vae co. Cheapu'a etei
co.

8 Jderamo aipota cuimbae reta uyerure vaera
Tumpa pe opaete que rupi rupi. Aguiye tuyerure

mbochi reve jare mbae umbasi reve. Tuyerure
ipia icavireve.

9 Jae ramifio vi cufia reta agliye tomonde temi-
monde ipdra ete vae Iru vae reta pe uechaca
vaerdfio. Agliye tiyemipia'd ete temimonde re,
ani ia re, ani mbaembae oro pegua vae re jare
mbaembae ipdra ete vae re.

10 Erei tuyapo icavi vae. Echa'd amocue cufia
reta jei uyapo co Tumpa uipota uyapo vaera vae.

Jaeramo icavi co jocua nunga uyapo vaera icavi
vae.
11 Cufia reta tiquii yemboe pe ufiemimichi reve.

12 Jare ayocui'd cufia reta oporomboe vaerd
jare guinoi vaerd mbaepuere cuimbae reta re.
Tiquiifio.

13 Echa'a Tumpa uyapo Adan rani jare jaicue
rupi uyapo Eva.

14TJare Adén itavi'd. Cufiaitavi. Jare itavi ramo,
cufia iyoa.

15 Cufia reta jecuaefio imembita uiporara reve,
&rei Tumpa uepita. Erei jecuaefio tupurugiirovia
jare tupuruau. Tufiefiono tee Tumpa peguara.
Jecuaerio tuico cavi.

3

Quirdi icavi ico vaerd upurugtliirovia vae reta
itenondegua
1 Afiete co cua yae vae: Ime yave quia uipota
uyeyapo upuruglirovia vae reta itenondeguara
vae, uipota uyapo mbaraviqui icavi vae.
2 Jderamo upuruglirovia vae reta itenondegua
tuico cavi, agliye vaerd quia umbijeco mbae re.

Tuguireco pentifio cufia. Tufiemoa ngatu. Jecuaerfio
tuyapo icavi vae, uyepiuca vaera iru vae reta pe.
Tiquiréi umbiresive vaerd mboupa reta jenta pe.
Ticatu toporomboe.

3 Agliiye ticause. Agliye tifierdrose. Tipiacavi.
Agtuiye tijovaichopota. Agliye tuipota ete corepoti
iyupeguara.

4 Toyocul cavi opaete jenta pegua reta. Toyocul
cavi isambiai reta, jae reta uyapo vaera tu jei vae
jare uipiu vaera.

5Echa'a cuimbae icatu'a yave oyocui cavi vaera
jenta pegua reta, ndarau etei ipuere uyandareco
Tumpa uiparavo vae reta re.

6 Jare agliiye tuyeyapo upuruglirovia vae
reta itenondeguard penti cuimbae guirovia
ramo yandeYa re vae. Echa'd jucuarai uyeyapo
yave, aramoi uyembicateta, jare iru vae reta
umbijecota icate re, Tumpa umbijeco afia guasu
jae uyembicate yave rami.

7 Jae ramifio vi upuruglirovia vae reta
itenondegua tierdcua cavi, upurugiirovia mbae
vae reta imiari cavi vaerd jese. Echa'a jucuarai'a
yave, aramoi jae reta umbijecota, jare jucuarai
upuruglirovia vae reta itenondegua aramoi
ufiemiamiricata afia guasu pe.

Quirdiicaviico vaerd iru upurugtirovia vae reta
omborivae

8 Jae ramifio vi Tru upurugtirovia vae reta om-
bori vae reta tuyepiuca iru vae reta pe. Aguiye
tipurumbitavise. Agiliye ticause. Agliye tuipota
ete corepoti iyupeguara.

9 Tuicuaa cavi jocua opaete vae pe'd uyecuaa
vae yandepuruguirovia regua, jare aguiye tuyapo
mbae uicuaa aguiyeta téi uyapo vae.

10 Epirandu rani jese jecocavi ra, jare iru vae
reta uicuaa cavi yave ico cavi co, ipuere uyeyocui
Tumpa pe jucuarai.

11 Cua reta jembireco vi tuyepiuca iru vae reta
pe. Aguiye tiyapu iru vae re. Tufiemoa ngatu jare
tuico cavi, iru vae reta ipuere vaera giirovia catu
opaete pe.

12 Tru upurugiiirovia vae reta ombori vae reta
tugliireco pentifio cufia, jare toyocui cavi isambiai
reta jare opaete jenta pegua reta.

13Echa'ad cuareta uyeyocui cavi yave Tumpa pe,
uyepiuca iru vae reta pe, jare ipuere imiari uquiye
mbae reve mburugtirovia guinoi Cristo Jesus re
vaere.

Uyecuaa yandeve vae

14 Chepia pe ayemingueta imambaefio aa vaera
ndepi. Erei cua mbaembae re aicuatia ndeve,

15 ndicuaa vaera quirdita ndico Tumpa jentara
reta ndive - jae reta co Tumpa imefio mai ico vae
uiparavo vae reta - jae reta ufiemimirata afiete vae
re jare uicuaaca iru vae reta pe afiete vae. Echa'a
aramoi apitata ima cua pe.

16 Afiete co, Nanemipiacafi ete cua yandevefio
uyecuaa vae. Echa'a yande yayeyocui Tumpa pe.
Tumpa uyeyapo cuimbaera.

Espiritu Santo uicuaaca jae co jupi vae.
Angel reta uecha.

Jerdcua opaete ivi pegua reta pe.

tvi pegua reta gliirovia jese.

Jare Tu umbiresive ye ara pe.

4

Umimbeu yarovia vae glii uyerovata vae reta

1 Jare Espiritu Santo umimbeu yandeve quirdi
ara reta taicuegua vae pe amocue vae uyerovata
yarovia vae gui. Jae reta gliroviata afia upu-
rumbitavi vae reta jare moromboe reta afia reta
uipota glirovia vaera vae.

2 Oporomboe reta yave, iyaputa upurumbitavi
vaera. Jare ndarau ipiatiti jese, ipiatanta ramo.

3 Oyopiata iru vae reta agiiiye vaera umenda,
jare oyopiata iru vae reta aguiye vaera jou mbae
nunga tembiu, yepe té€i Tumpa uyapo yandeve
tembiu yau vaerd yasurupai fiamee reve chupe.
Echa'd yande yarovia Tumpa jare yaicuaa ma
aflete vae.

4 Echa'd opaete mbaembae Tumpa uyapo vae
icavi co. Agliye fiariro mbae nunga tembiu. Icavi
co yau vaerad yasurupai flamee reve Tumpa pe.

5 Echa'a ufiefiono tee co yau vaera Tumpa ifiee
jare yerure rupi.

Jesucristo pe uyeyocui cavivae

6 Nemimandua yave yanderivi reta cua mbaem-
bae re, ndiyeyocui cavi co Jesucristo pe. Jecuae
ifilemimirdta fee yarovia vae reta re jare morom-
boe afiete vae regua re. Echa'd cua reta re je-
cuaefio ndico.

7 Erei agliye erovia aracae ndaye vae reta.
Erei ifiemiatangdtu ndiyapo vaerd Tumpa uipota
yayapo vaera vae.

8 Echa'd yanderete yamungue yave, michi
peguafio icavi yandeve. Erei Rafiemiatangitu
yave yayapo vaerd Tumpa uipota yayapo vaera
vae, jecuaecuae icavi ete yandeve. Echa'ad icavi
yandeve cua ivi pe yaico rambueve, jare icavita vi
yandeve Tumpa ndive ma yaico yave.

9 Cua co fiee yandepuere yarovia catu vae, jare
icavi co opaete vae glirovia vaera.

10 Echa'a cuara yaparaviqui fial yaiporara reve,
Tumpa imefio mai ico vae re yarovia ramo. Jae
co opaete vae umbiasa vae. Jae umbiasa guirovia
jese vae reta.

11 Cua mbaembae re eporoyocui jare eporom-
boe. ~

12 Agiiiye quia tanereriro ndetairusu ramo. Erei
jecuaefio nde rani ico cavi, iru upuruguirovia
vae reta uicuaa vaerd quirdi icavi co jae reta vi
yuguireco vaera. Jaderamo jecuaefio nemiari icavi
vae re. Jecuaefio iyapo icavi vae. Jecuaefio epu-
ruau. Jecuaefio erovia Tumpa. Agliye iyapo mbae
pichii vae.

13 Che aa avde ndeve regua, jecuaefio
ifilemiatangdtu nemingueta vaerd Tumpa ifiee
iru vae reta pe, jare ndepurumbiaracuaa vaera,
jare ndeporomboe vaera.

14 Jecuaefio ifiemiatangdtu ndiporu vaera
mbaepuere Tumpa umee ndeve vae. Echa'd
uflemee ndeve Tumpa ifiee umimbeu vae reta jei
rami, upuruglirovia vae reta itenondegua reta
ofiono yave ipo nderé.

15 Jecuaefio iyandareco cavi cua mbaembae re
opaete ndepia reve, uyecuaa vaera opaete vae pe

quirdiicavi ete co ndiyemboe nel.

16 Tfiemoa ngatu ndico cavi vaerd jare nde-
poromboe cavi vaerd. Jecuaefio ifiemiatangatu
jese reta. Echa'd jucuardi ndiyapo yave, ndiy-
ergpicata jare ndeepicata vi uyapisaca nderé vae
reta.

)

Quirdi umbiaracuaa vaerd iru upurugtiirovia
vaereta

1 Agliiye ifieengata cuimbae indechi vae reta pe.
Erei embiaracuaa, penti cuimbae umbiaracuaa tu
rami. Jare embiaracuaa cuimbae tairusu vae reta,
penti cuimbae umbiaracuaa tivi rami.

2 Embiaracuaa cufia ucuacuaa vae reta,
penti cuimbae umbiaracuaa ichi rami, jare
embiaracuaa cuflatai reta, penti cuimbae
umbiaracuaa jindi rami. Aguiye ndepia pe
iyemingueta icavi mbae vae jese reta.

3Embori ime umano vae reta mbaeti etei giiinoi
yave quia ombori vaera.

4 Erei ime umano vae ime yave giiinoi imembi
reta ani jamariro reta, jae reta rani tombori,
uicuaaca vaerd uyeyocuico Tumpa pe. Echa'dime
umano vae jae reta jentard co. Jucuardi tuyapo
reta ombori vaerd ichi jare iyari. Echa'a jucuarai
uyapo yave, umbiyerovia Tumpa.

5 Erei penti ime umano vae mbaeti etei gliinoi
quia ombori vaerd vae co jae penti afietete ime
umano vae. Jae guirovia Tumpa, jare jecuaefio
uyerure chupe pitu rupi jare ara rupi.

6 Frei ime umano vae ueca yave jete
umbiyerovia vaerdfio, uyeyocui'd etei Tumpa

pe, penti umanocue vae ipuere'a etei uyeyocui iru
vae pe rami.

7 Jderamo cua mbaembae re iyocui
upurugiirovia vae reta, aguiye vaerd (quia
umbijeco reta mbae re.

8 Erei ime yave penti upurugiiirovia vae uyan-
dareco'd jenta pegua reta re jare iru jentara reta
re vae, upurugulirovia mbae vae echa. Jeta upu-
ruguirovia mbae vae reta uyapo cavi ete chugti.
Echa'd jae reta uyandareco jenta pegua reta re
jare Iru jentara reta re.

9 Agliiye emiiru ime umano vae iru ime umano
vae reta ndive ndei sesenta afio guinoi mbove.
Sesenta afio guinoi yave ramo emiiru jae reta
ndive mbaeti yave imegua,

10 jare iru vae reta umierdcua yave icavi vae
uyapo vae, jare uyandareco cavi yave sambiai
retare,jare umingaruyave jenta pe opouvaereta,
jare uyeyocui yave ufiemimichi reve iru ufiefiono
tee Tumpa peguard vae reta pe, jare ombori yave
uiporara vae reta, jare ufiemiatangatu yave uyapo
vaerad icavivae.

11 Erei agiiiye emiiru tairusu ime umano vae reta
iru ime umano vae reta ndive. Echa'd cua nunga
uipota ye yave cuimbae, uipota'd ma uyeyocui
Cristo pe iru ime umano vae reta uyeyocui chupe
rami. Uipotafio umenda.

12 Jderamo giiinoi teco. Echa'da uyapo'd ma
tenonde yave jel uyapo vaera upuruguirovia vae
reta pe vae.

13 Jae ramifio vi iyaqui uyeyapo jare opou refio.
Jae ramifio vi uyemingueta japicha re jare iru

vae iparaviqui re iyurungueta. Imiari mbaembae
aguiyeta téi imiari jese vae re.

14 Jaeramo aipota tairusu ime umano vae reta
umenda ye vaerd. Icavi co imembi vaerd jare
uyandareco cavivaera jenta peguaretare. Aguiye
tuyapo mbaeicavi mbae vae, agiiiye vaera oyovai-
cho Cristo ndive vae ipuere umbijeco mbae re.

15 Echa'd amocue vae uyerova ma uyapo vaera
Satanas uipota uyapo vaera vae.

16 Penti cufia upurugtirovia vae jentard ime
umano yave, upurugiirovia vae tombori ime
umano vae, agliiye vaerd ime umano vae uyecoiru
upuruglirovia vae reta re jae reta ombori vaerag,
jae reta ipuere vaerd ombori iru ime umano vae
reta mbaeti etei jentara giinoi ombori vaerad vae.

17 Jupi co upurugiiirovia vae reta itenondegua
Tumpa iparaviqui uyapo cavi vae reta uyepiuca
vaerad jare iru reta umbiepi vaerd chupe reta. Jae
ramifio vi jupi co upuruguirovia vae reta itenon-
degua Tumpa ifiee umimbeu jare oporomboe vae
reta uyepiuca ete vaera jare irureta umbiepi vaera
chupe reta.

18 Echa'd Tumpa ifiee pe uyecuatia oi cuarai:
“Gleye trigo umbipiriri ol yave, agliye iyuruy-
ocua.” Jare: “Jupi co umimbaraviqui vae umbiepi
vaerd uparaviqui vae pe mbaraviqui uyapo vae.”
Cuarai uyecuatia ol.

19 Ime yave quia penti upurugiirovia vae
reta itenondegua mbae re umbijeco vae, agliye
lyapisaca jese ipuere'd yave imiari mocui ani
mbapi uicuaa cavi jeco regua vae.

20 Iyoa vae reta pe ere iyoa co opaete vae jo-
vaque, Iru vae reta uquiye vaera mbaeyoa uyapo.

21 Che ndoyocui Tumpa jare yandeYa Jesucristo
jare angel reta Tumpa uiparavo vae jovaque: Cua
mbaembae jecuaefio iyapo, jare aguiye eau penti
vaefoiruvae giii. Oyovaque reve iyapo opaete vae
pe.
22 Agliiye ndeapura iyapo vaerd upurugiirovia
vae reta itenondeguard, aguiye vaera nifiemiiru
iru cuimbae reta ndive imbaeyoa reta re. Aguiye
iyapo mbae pichii vae.

23 Imefio nderie pe nembaerasi. Cua jeco pegua
vino jeu michi michi nepoara. Agiiiye ifio jeu.

24 Amocue vae imbaeyoa reta tenonde voi uye-
cuaa cavi jare uicuaaca quirdi ufiediacata co. Iru
vae reta imbaeyoa reta uyecuaata taicue rupi.

25 Jae ramifio vi icavi vae amocue vae uyapo
vae tenonde voi uyecuaa cavi, jare icavi vae afiave
uyecuaa mbae vae vi uyecuaata co.

6

1 Opaete uyeyocui patréon pe vae reta tuipiu
ipatron, agliye vaerad iru vae reta jei icavi mbae
vae Tumpa coti jare yandeporomboe coti.

2Jare ipatron upuruglirovia yave, chupe uyey-
ocui vae reta agiiiye tugtiriro. Echa'd aramoi ipia
pe uyeminguetata giiiriro vaerd, ipatrén vi upu-
rugiirovia ramo. Erei uyeyocui vae reta tuyey-
ocui cavi ipatron pe. Echa'd ipatron vi guirovia
yandeYa re, jare yandeYa uau. Jare icavi eteta co
ipatron pe, jembiocui reta uparaviqui cavi yave
chupe. Cua mbaembae re eporomboe jare epu-
rumbiaracuaa.

Yayeyocui Tumpa pe yandepiacatu reve

3 Aramoi iru vae oporomboeta ambie morom-
boere, jare ndarau giirovia moromboe afiete vae,
yepe téi moromboe afiete vae co jae yandeYa Je-
suscristo regua. Echa'd jocua moromboe afiete
vae yanemboe quirdi yayeyocui vaerd Tumpa pe.

4 Erei jocua nunga oporomboe vae uyembicate
co, jare uicuaa'd mbae ave. Echa'd jecuaefio
uyeaca. Jare cuaicavi'a co. Jaeramo hacatda, jare jo-
vaichopota, jare jei icavi mbae vae, jare jei quirai
iru vae reta uyapo icavi mbae vae.

5 Jocua nunga uyeacaifio mbae icavi mbae vae
re. Ipiayemingueta jupi'a co. Jae reta uicuaa'ad
etei afiete vae. Ipia pe uyemingueta téi ipuere
uyeyocui Tumpa peicocatuvaera. Agliye ifiemiiru
jocua nunga ndive.

6 Erei yayeyocui yave Tumpa pe, icavi ete co
yandeve, yaico yave yandepiacatu reve.

7Echa'a yaa yandesi gli yave, mbaeti etei mbae
yaru. Jae ramifio vi flamano yave, ndarau etei
mbae yaraa.

8 Jaeramo fanoi yave aflave yanderembiura jare
yanderemimonderad, yaico yandepiacatu reve.

9 Frei yavai'd uipota icocatu vae reta iyoa
vaerd. Yavai'a afia guasu uyavica chupe reta
vaerd. Jaeramo jae reta ipia pe uyemingueta cavi
mbae reve uipota ete jeta mbaembae icavita'a etei
chuperetavae. Echa'd jocua nunga mbaembae pe
ufiemicafiitei reta.

10 Echa'a corepoti uipota ete vae uyapo opaete
mbaembae icavi mbae vae. Jare amocue
vae uipota ete icocatu ramo, uyembopia
mburuglirovia yandeYa regua gui, jare umbieta

téi jucuardi uyapo ramo.

Tanta eparaviqui Tumpa pe

11 Erei nde co jae cuimbae Tumpa pe uyeyocui
vae. Jaeramo agiiiye etei iyapo jucuarai. Erei ipota
ete ndiyapo vaera jupi vae jare ndiyeyocui vaera
Tumpa pe. Jae ramifio viipota ete mburugtirovia,
jare mburuau, jare mbiaguasu, jare fiemimichi.

12 Jecuaefio eparaviqui tanta ndiporara reve
yarovia vae re. Ico cavi yandeYa ndive, echa'a
jae umee yandeve tecove opa mbae vae. Echa'a
cuard Tumpa ndeparavo. Jare nemimbeu cavi ma
ndepuruglirovia jeta uyapisaca nderé vae reta
pe.

13 Cua re co che ndoyocui Tumpa jee re. Echa'a
jae umee tecove opaete pe. Ndoyocui vi jese Cristo
Jesus jee re. Echa'd jae umimbeu cavi afiete vae
regua Poncio Pilato jovaque.

14 Jecuaefio iyapo cua che ndoyocui jese vae.
Jucuarai ndiyapo yave, ndarau mbae icavi mbae
vae ndiyapo, jare ndarau quia ipuere nembijeco
mbae re, yandeYa Jesucristo ou ye regua.

15 Echa'd ara ou uvde yave, Tumpa uechacata
co yandeYa Jesucristo. Tumpa jecuaefio uyerovia
catu. Jaefio co opaete vae iYa. Jae co mburuvicha
guasu mbaepuere tuicha ete vae guinoi vae. Jae
imbaepuere tuicha ete co opaete iru mburuvicha
guasuretaimbaepuere giii. Jae co opaete ivipegua
retaiyaretaiYa.

16 Jaefio co umano mbae vae. Jae ico tembipe
oi vae pe. Mbaeti quia ipuere oya jocua tembipe
re. Mbaeti etei quia uecha Tumpa, jare mbaeti etei

quiaipuere uecha. Tuyembiadoraca Tumpa jaerfio
mai pegua. Imbaepuere tuicha ete co. Amén.

17Tyocui cua ivi pegua mbaembae re icocatu vae
reta agliye vaera ticate iyee iparavete vae reta
gli, jare aguiye vaera uyeco icorepoti re. Echa'a
aramoi imambae opata. Erei tuyeco Tumpa imefio
mai ico vae re. Echa'd jae umee yandeve opaete
mbaembae yayerovia vaera.

18 Jare iyocui vi tuyapo icavi vae. Echa'd ju-
cuardi yave, icocatuta co Tumpa coti icavi vae
uyapo vaere. Jecuaerio tiquiréi umee vaera giinoi
vae gui iru vae reta pe, ombori reta vaera.

19 Echa'd jucuardi uyapo yave, glinoita mbae
icavivae opa mbae vae ara outa vae reta peguara,
jare glinoita tecove opa mbae vae.

Pablo jaefio ma oyocui Timoteo vae
20 Timoteo, jecuaefio iyandareco cavi jocua
ufiemee ndeve ndiyandareco vaera jese vae re.
Agliye iyapisaca ndaye reta re. Echa'd jei vae
mbae'a co. Agliiye erovia Tumpa ndive oyovaicho
vae reta jei téi uicuaa cavi vae. Echa'd uicuaa'a co

mbae.
21 Echa'a amocue jei téi uicuaa cavi vae uyem-

bopia yarovia vae giii.
Tumpa tumee ndeve ipiacavi. Amén.

